
AMISIIKIN ABEIT NAKA EDEKE KA AINGAL

EITAABO LOKA ESISIAN




Asisian 1: lkisila Luka Edeke

Kosiom Ikisila 30:11-20.
e Koipone aani itetemuutor Edeke lkisila Ke? Biyai kesi Etioko arai bo epataka ?

e Kotoma okokoron 15 Nunyoika bo aseununeta nu ibwaikinitai iingarene wok? Aani bo ti kiseu ijo?

e Inyobo eyangauni aijar ka arerengusio? (ikokoron 15-16)

e Inyobo eyangauni atwanare ka iken? (ikokoron 17-18)

e Inyobo ekoto Edeke oni aseun? (ikokoron 19)

Kosiom lkisila 28:1-14.

e Inyobo iswamaun arai irimaa oni Ikisila luka Edeke?

e  Biyai aisumuneta nu eraasi nu aijar kaya idau oni atwakere arai bo kanu aijarawok okwapu?

Kosiom lkisila 28:15-19.

e Nunyoika iswamaunos ne mam oni irimaaritor Ikisila luka Edeke?



Kosiomata Nepepe 2 Aisiitonokin 7:14.

e  Owaitin bo lunyoika apotu itunga lu 2 Aisiitonokin ibelokinotor mama ejai Edeke?

e Nunyoika abu Edeke iswamau ne ebelokinotor kesi mama ejai Ngesi?

e  Kotoma O’ Fiji, Lunyoika bo icie owaitin lu apotu kesi ogearatar arimaar Edeke?

e Lunyoika icie kotoma owaitin lu abu Edeke isirerenga kesi kotoma O’ Fiji?

Aomoom ijo Ber ilopet Bon

Oyangaik apak aomoom nu ikamunitos angin adiope kotoma iwaitin kalu?

e Koipone aani iswamaa ijo / ipedoritor ijo aibwaikit iboro ngun toma aswamusioit?

e Inyoboicie ibore bobo yeni tiiswamaunun ijo?



Asisian 3: Ipedori Oni Ayangaun
Aijulakinet

Kosiom Luka 7:11-17

iboro 8 lu ipedori oni aisisiaun kotoma akiorot kana nu ikamunitos itunganan yen eyangauni

aijulakinet.

1.

Abu Yesu koanyu ngesi. Ajaasi itunga luipu toma okodet. Etalakaara lkesisiak luka Yesu
kanu aumokinet nakeanyunitos kotoma apak naedit natubor. Konye ejaa ngun da, abu Yesu
ojenik ngesi akidingot naka ekodet. Arai irai oni itunga lu iyangauni aijulakinet, ekoto oni
arautu itunga lu ipedori amisiikin / ajenikin lucie. Ibusakinit oni aanyun ebe iseseni oni
idiope idiopen mere bon ekodet.

“Abu Etauke olisio neajai ngesi.” Arai ikoto oni ayangaun aijulakinet, ekoto oni ajaute kede
etau lo epupi aision. Ekoto oni arautu itunga lu epupete itauon apipilu ne iwanyuna oni
ipudesia kalucie. Irwana ipu itanangi oni asesen ido itanangi oni apodokit. Nunyoika
iswamai oni ne iwanyuna oni itunganan yeni eipudi noi kotoma atutubete wok? Nunyoika
iswamai oni ne iwanyuna oni Toto na iduwe na anyou okilenike ajalakin ekale? Arai bo nat
Tata / Kwaru lu ajalakisi aidarun iduwe ludidik? Biyai oni ipupi aision ngin naka otau
kanukec? ilip Edeke koinak ijo amina naepol kanuka atutubetekon. ilipi Ngesi itodik ijo
itunga kotoma atutubet kwape esesenia Ngesi kesi.

Abu koinak akiro nu isinyikoikinete. Irwana ipu ipudasi itunga icie itunganan yeni epodo
kanukec ka aisingikoikinite kesi. Epatana aomit ebe ipuda oni ajaute kede iboro kanu oni
aingarakin itunga ojokan, konye irwana ipu ngun lu ipudasi agangat kotoma abeit ipudasi
ajautu kede itunganan yeni edoluni adoketait kec kosodi aupakin kakes ka aisinyikoikinit kes.

Abu Yesu otiro Asaduku naejai Ates. Nekiswamauna Yesu nuu abu iswamau ibore yeni
aronon kotoma oinono Ke. Acamunitos iyudayan ebe mam nepecep da abeit ijo atiror Ates,
arai itiro ijo iraun yeni mam ilia. Abu Yesu ocamunite araun lomam elai kanu aingarakin
yenicie itunganan. Ekoto oni ainakina acamun aiswamaun idio ibore kere ka acamun
aipwokun kanu aingarakin itunga. Eminasiitunga inerata nu ikamunitos oni arai bo nat
amamus aitojokaar nu iswamai oni, konye ibusakinit oni aswamu ngun nu enyaraikinit Edeke
onu aswamu.

Ejai apedor toma akirot naka Edeke ka Ailip. Nekilipia Yesu aponi itajaraunai etunganan
kotoma okatwak. Siri kimurok ijo ailip kotoma edio ojautene kere loitereikinos ka ijo.
Koyangaik apak ailipenen kanuka itunga. Iswamaenen kwangin iyuunite cut ebe epedori
Edeke aijulakin ejautene ka apodokin nu ikamunitos ipudesia kere lu angoli eipone.
Isisianak itunga ailipenen tetere kesi da epedorete ajenun apedor naka Edeke.

Abu Abongokinet ojaun. Aponi itajaruunai esapat kotoma okatwak. Ekoto oni ajautu keda
abongokinet naka aswamuwok. Arai ikoto ijo aingarakin, ogea keda iboro lu edisiak / lu
ikidioko lu ipedori ijo aswamu kede apatanu. Araiijaunos ijo ka akerianut kangun (arai



epedoros) epote itunga aiyalamikin ido epote itunga luipu aipudakin alomun toma
aingarakin. itiuniijo ebe ipedori kwana ijo aswamaun iboro luipu lu etioko.

Abu Yesu koinak lkoku neajai Totoke ido kolot. Arai Toto itunganan yeni apolok nuke; abu kojaunos
ka ajenanut naka apedor naka Edeke kanu aimor kalucie.. Ne ingarakina oni itunga, ekoto oni aanyun
ebe mam oni itamakini ayangaar ajokis / aibuses kasodete araun neitekinitos itunga kere. Ojalak
itunganan iliya ne elimokina lucie nu apotu iswamaunos. Edukuni adoketait na aitubusikina kec atia
ijo ayangaar aitojokio kere.

Aponi itopoloroi Edeke. Kawasia ke akoto Aibuses obongok mama ejai Edeke. Ducu duc oanyu ebee
ne engetakinor idio ibore kere, ekoto orai Edeke Ngesi ituritai.



Asisian 4: “Aisisia Ebaibuli” Eitaabo loka

Matayo

Kosiom Matayo 25:14-30
ikokoron 16-18

o Nunyoika apotu ibulesin iswamaata nepepe keda atalantan kec?

e Biyaiijo iraun kwape ibulesinlu etwasamaete atalantan kec arai bo nat ka ediopet lo ibwait
nake?

ikokoron 19-23

¢ Nunyoika abu ejakait elope atalantan iswama ne kebonguna?

e Nunyoika abu ngesi kolimok ngun lu etupuaritos atalantan kec (lu eswamautos ameda)?
ikokoron 24-28

e Nanyoin ationis naka ebulesit lo abu ibwaa atalanta ke?

e Nunyoika abu ejakaitke kotema mama ejai ngesi?

e Kanuinyo iwomitor ijo ebe mam iyuunak luipu itwasamaete atalantan kec?

e Nunyoika ipedori oni aswamu?



Asisian 4: Anyoun Ajalakin Aoiyanari wok

Aoiyanar Na idila Aitwasam

Itunganan Yeni Emojongaarit = “Okwee, orai eong aroko arai atumunan. Ti eong ajaasi kede
agogongu aijaanakin Ejakait Edeke kede atalantan ka. Do eong lo kwana akokosan lo (amojong
noi) ido ekarunit da mam bobo ika-ibore apedori aswam.”

Atumunan = “Ooo, orai eong amojongite. Ti eong ajenaara noi otunga ido ti eong engarenik itunga
aijaanakin Ejakait Edeke kede atalantan ka. Etiono noi kopaana naarai aroko eong adite.”

Ekagwelanaran = “Okwee, orai ojai eong apak naepol ti. Epolo eong aswamu noi kotoma
agwelanar ka emamei eong apak nepecep da na aingaranakin luicie.”

Itunganan yeni Mam Esiomit = “itoo, orai eong da asiomite noi ti. Mam ber eong ajeni idio ibore

Obaibuli da. Arai caa nat Ecokon ngesi epedori aingaranakin lucie naarai abu olositor osomero lo
Ebaibuli kosodi adumun aitutuor.”

Itunganan Yeni icana = “Okwee lolo, orai ejaasi eong isirigin luipu. Ti teni eong ejaanak Ejakait
Edeke. Arai eong kopaana na ecana noi mam apedori aingarakin idio itunganan kere ilemarai
eong alopet.”

Aimor Aitamitam Ogurupu Lo Edit

e Aani bo kotoma aoiyanareta kanu itwasamitor ijo?

e Aani bo kotoma aoiyanareta kanu idila ijo apupenen kama ejaasi luicie kotoma okanisa kon?
e Nanyoin bo aoiyanar naka ebulesit lo abu ibwa atalanta ke?

e Biyai aoiyanar na arai na acamuna kama ejai ejakait lo apolon?

e Biyai ijo iwomit ebe aoiyanareta wok ecamuna kama ejai Edeke?

e Nunyoika bo ibusakinit oni aswamu kanu aipikor aoiyanareta nuu?



